
					此页尚未校对




　〈畧于承奉嚴于鬼神凢節義所關或廟或墓各置𥙊田擇人守之匪秩祀者咸毁之邑有陳白沙獻章喜〉

　〈曰吾得師矣月分其所得俸陳白沙亦遜避之恒以仕爲學政暇必造白沙秪領教益歴官六禩卒于官〉

　〈吊哭載途有老嫗哭曰明年值里甲丁死吾殆不能𦕅主矣士民感其德立廟祀之白沙狀其行且聲諸〉

　〈詩有曰有廟旌遺愛無金返故鄉又曰當日疲癃均乳哺于今畎畆盡墻𦎟一祠巳表桐鄉愛列傳還湏〉

　〈國史成見白沙文集〉胡易〈光貞㓜不知學年二十八始讀易即忻然領解三年為成化癸卯遂領鄉〉

　〈薦弘治庚戌登錢福榜進士試吏部政王冡宰恕噐之歴禮科給事中陞吏戸二科左右給事中奔母䘮〉

　〈卒于途易老成練達開口論天下事無所諱避風采凛然封駁紏正咸著聲績䆳于易學嘗著易學淵源〉

　〈山斗文範流布海内學易者多宗之如大學士李叙菴何侍郎孟春汪少卿舉藍御史田劉郎中志道李〉

　〈貟外郎繼先軰皆出其門叙菴志其墓〉羅寛〈能𥙿監生丞應天江寧僅五閲月引疾告休邑大夫〉

　〈表其廬曰勇退耆英性㢘介甘貧苦與其弟能静極相友愛毎旦必衣冠揖坐或講論古今倡和詩詞終〉

